
30. apríl 2021. 

 

 

Fræðsluráð Hafnarfjarðar. 

 

 

MINNISBLAÐ – Fyrirspurn um ráðningarmál í grunnskólum,  mál 2102248 

 

Þetta minnisblað er framhald af öðru minnisblaði mínu frá 22. mars 2021 og óskað var frekari upplýsinga 

um málefnið eftir umræðu um minnisblaðið á fræðsluráðsfundi í mars. Meginefni óskar var að hafa til 

samanburðar við þær upplýsingar sem fram komu í síðasta minnisblað, sérstaklega varðandi stöðuna fyrri 

ár og samanburð við sveitarfélög á höfuðborgarsvæðinu.  

 

Meginefnið í inntaki síðasta minnisblaðs var með hlutfall kennara og leiðbeinenda í grunnskólum 

Hafnarfjarðar skólaárið 2020-2021 og þá greiningu á því hvort að leiðbeinendurnir væru í kennaranámi 

eða ekki. Upplýsingar minnisblaðsins byggðust á upplýsingum frá skólastjórum grunnskóla Hafnarfjarðar. 

Samantekt þess er eftirfarandi: 

 

HAFNAR-

FJÖRÐUR 
Hver er 
heildarfjöldi 
kennararáðninga 
skólaárið 2020-
2021 óháð 
stöðuhlutfalli, 
þ.e. bæði 
réttinda-
kennarar og 
leiðbeinendur? 

Hve margar af 
þessum 
kennara-
ráðningum 
gerðist fyrir 
þetta skólaár? 

Af þessum 
ráðningum í 
ár, hve 
margar þeirra 
voru 
ráðningar 
leiðbeinenda? 

Hve margir 
þessara 
leiðbeinenda 
höfðu lokið 
einhverju 
háskólaprófi 
(BA/BS/Bed 
eða meira)? 

Hve margir 
þessara 
leiðbeinenda 
sem voru ráðnir 
fyrir þetta 
skólaár eru í 
réttindanámi til 
grunnskóla-
kennara þetta 
skólaár? 

Alls 415 100 58 55 50 

Hlutfall  24,1% 58,0% 94,8% 86,2% 
 

Megin niðurstöður samantektarinnar var að þeir sem eru ráðnir til starfa við kennslu í grunnskólum 

Hafnarfjarðar voru 86,1% þeirra sem önnuðust kennslu og leiðbeinendur voru 13,9%. Af þessum 

leiðbeinendum voru 86,2% í réttindanámi grunnskólakennara (50) og því 13,2% ekki í slíku námi (8). 

 

Í kjölfar þess að skrifstofan gæfi frekari upplýsingar um fyrri skólaár og samanburð við önnur sveitarfélög. 

Skoðuð vor gögn frá undanþágunefnd um fjölda undanþágubeiðna á landsvísu en þær upplýsingar var að 

finna fyrir árin 2008 (skólaárið 2008-2009) til 2019 (skólaárið 2019-2020 

Tafla: Ýmsar tölulegar upplýsingar um hlutfall kennara og leiðbeinenda í grunnskólum á Íslandi 

 

Ár og 

tölur í 

prósent-

um 

Hafnarfjörður Höfuðborgarsvæði* Landið ** 
Undanþágubeiðnir 

Landið *** 

Kennarar Leiðbein. Kennarar Leiðbein. Kennarar Leiðbein. Leiðbeinendur 

2008       654 

2009       303 

2010     91,8  175 

2011     95,3  86 

2012     95,6  116 

2013     95,6  158 

2014     95,2  206 

2015       237 

2016       313 

2017 89 11 93 7   434 

2018 84 16 90 10   605 

2019 78 22 87 13   787 

2020 86,1 13,9      

* Upplýsingar fyrir árin 2017-2019 úr Árbók Sambandsins. 

** Upplýsingar sóttar á vef Hagstofu Íslands. 

*** Upplýsingar fengnar úr skýrslu frá Undanþágunefnd grunnskóla 

 

Út frá ofangreindu og því sem áður hafði verið kynnt í fræðsluráði er þetta samantekt á ofangreindri töflu: 

1. Það er mat undirritaðs að tölurnar hér ofar séu eins sambærilegastar eins og hægt er. Aðeins 

tölurnar fyrir Hafnarfjörð 2020 eru ekki opinberar tölur heldur koma beint frá skólastjórum á 

meðan aðrar upplýsingar koma í upplýsingarkerfum (t.d. Mentor). 

2. Almennt séð eru miklar sveiflur í fjölda leiðbeinanda í grunnskólum á Íslandi sé að marka tölur 

Undanþágunefndar grunnskóla frá 2008 til 2019. Þannig voru margir leiðbeinendur árið 2008 (654 

beiðnir fyrir landið) en þegar efnahagshrunið kom fjölgaði grunnskólakennurum og 

leiðbeinendum fækkaði, mest í 86 undanþáguumsóknir (2011) og hefur síðan markviss hækkað 

svo árið 2019 er metár umsókna (787). Við hreinlega vitum ekki hvort fækkun leiðbeinenda sé árið 

2020 í kjölfar kórónaveirufaraldurs. Tíminn á eftir að leiða það í ljós. 

3. Frá 2017-2020 hefur hlutfall kennara/leiðbeinenda í grunnskólum Hafnarfjarðar verið á bilinu 78-

89% á meðan það hefur verið 87-93% á höfuðborgarsvæðinu í heild sinni (Hafnarfjörður þar 

meðtalið) á sama tíma. 

4. Skólaárið 2020-2021 fjölgaði kennaramenntuðum við kennslu í grunnskólum Hafnarfjarðar úr 78% 

starfsmanna í rétt um 86% sem er aukning um 8% (út frá heild) en 10,4% út frá stöðunni (78%). 

Ekki hefur undirrituðum tekist að finna, senn sem komið er, upplýsingar um skólaárið 2020-2021 

til samanburðar við tölurnar frá grunnskólum Hafnarfjarðar. 

Niðurstaða 

 

Eins og bent hefur verið á að þrátt fyrir að leiðbeinendur séu um 13% í Hafnarfirði árið 2020 (skólaárið 

2020-2021) þá eru rúm 86% þeirra í framhaldsnámi til kennslufræða og hefðu áður verið taldir kennarar 

þegar kennaranám var þrjú ár en ekki fimm ár (þótt ákveðið vafamál sé hér mögulegt sem þyrfti að 

útskýra sérstaklega). Þannig séu kennarar og leiðbeinendur í M.Ed. námi um 98% starfsmanna grunnskóla 

Hafnarfjarðar við kennslu árið 2020. Varðandi þau 2% sem eftir eru hefur ekki verið safnað upplýsingum 

um hvaða kennslu þeir séu að annast eða í hve miklu starfshlutfalli, t.d. hvort þeir sé að kenna 

námsgreinar sem hafa sérstaka fagþekkingu í. (Dæmi gæti verið smiður að kenna smíðar, BA 

félagsfræðingur að kenna samfélagsgreinar o.þ.h.) Út frá ofangreindu má telja, ef vel tekst til, að 

umræddir nemar geti fengið kennarastöður í framhaldinu svo það má líklega ætla að hlutfall kennara í 

grunnskólum Hafnarfjarðar aukist á næstu árum ef eitthvað er. Þannig getum við vænst fleiri nýútskrifaðra 

kennara en önnur sveitarfélög og við séum mögulega með meiri endurnýjun í kennarahópi sem brýn þörf 

er á sökum þess að alltaf eru einhverjir kennarar sem fara á eftirlaun og stöðugt er þörf endurnýjunar. 

Hátt hlutfall kennaranema meðal leiðbeinenda getur verið merki um að von sé að fleiri menntuðum 

kennurum inn í skólana á næstu árum. Auðvitað vonumst við til að svo verði. 

 

Með þessari upplýsingaöflun og tilraun til útskýringar á gögnum er talið að uppfyllt hafi verið sú beiðni 

sem er grundvöllur þessa minnisblaðs.  

 

 

Virðingarfyllst, 

 

 

Vigfús Hallgrímsson, þróunarfulltrúi grunnskóla 


